
Efni: Umsögn um frumvarp til laga um tryggingagjald. Mál 228.

Samtök iðnaðarins hafa kynnt sér frumvarp til laga um breyting á lögum um 
tryggingagjald o.fl. í frumvarpinu er lagt til að ríkissjóður styrki einstaklinga til 
lífeyrisspamaðar. Með því er í senn að því stefnt að draga úr þörf fyrir félagslega 
framfærslu í framtíðinni og að auka þjóðhagslegan spamað.

Samtök iðnaðarins áttu þess kost að kynna sér efni frumvarpsins og sendu 
fj ármálaráðherra athugasemdir sem eru efnislega hinar sömu og hér fara á eftir. Sama 
gerði Vinnuveitendasamband íslands. Því miður hefur ekkert tillit verið tekið til þessara 
athugasemda og em þær því ítrekaðar í þessari umsögn.

Tillögum frumvarpsins má skipta í tvennt:

1. Frá næstu áramótum er launamönnum heimilt að lækka skattskyldar tekjur sínar um 
allt að 2% verji þeir fjárhæðinni til lífeyrissparnaðar. Ætlunin er að ríkissjóður bæti 
við 10% álagi á þennan viðbótarspamað.

2. Launagreiðanda er ætlað það hlutverk að greiða styrk ríkisins til viðkomandi lífeyris- 
sjóðs gegn samsvarandi lækkun á því sem hann greiðir í tryggingargjald.

Samtök iðnaðarins styðja heils hugar viðleitni stjórnvalda í þá vem að auka 
þjóðhagslegan sparnað enda um afar brýnt mál að ræða. Samtökin telja einnig 
skynsamlegt að einstaklingar eigi þess kost að njóta skattalegs hagræðis (eða ríkisstyrks 
eins og hér er lagt upp með) af fleiri en einu sparnaðarformi. f þessu felst fyrri tillaga 
frumvarpsins. Fyrst um sinn mun hún þó veikja afkomu ríkissjóðs og kosta hann um 
450 m.kr. árlega og draga þannig úr framlagi ríkissjóðs til þjóðhagslegs spamaðar. Á 
móti þessu vega áhrif aukins lífeyrisspamaðar í framtíðinni þegar þau koma fram í lægri 
kostnaði vegna almannatrygginga og auknum skatttekjum. Hver heildaráhrifm verða á 
hinn þjóðhagslega spamað í bráð og lengd er erfitt að meta en ekkert annað 
spamaðarform er þó líklegra til þess að hafa skjót áhrif í þessum efnum enda er afar 
ólíklegt að menn taki lán til að fjármagna eigin lífeyrisspamað. Því má telja líklegt að í 
lengd muni áhrifm af fyrri tillögu frumvarpsins auka þjóðhagslegan spamað. Þetta má 
hins vegar útfæra með einfaldari og skilvirkari hætti.

Samtök iðnaðaríns telja að síðari tillaga framvarpsins sé einungis til þess fallin að 
flækja skattkerfið. Hún er því andstæð yfirlýstri stefiiu stjómvalda um að einfalda það. 
Ekki einasta eykur þetta kostnað í fyrirtækjunum, heidur eykst hætta á misnotkun og 
mistökum sem aftur kallar á kostnaðarsamt eftirlit af hálfu skattyfirvalda. Sjálfsagt er 
að starfsmenn geti falið launagreiðanda að draga lífeyrisspamað frá útborguðum Íaxmum 
eins og iengi hefur tíðkast og standa skil á honum til þess lífeyrissjóðs sem 

, starfsmaðurinn óskar. Tii þess þarf ekki þessa lagaflækju.

Að Öllu samaniögðu er það mat Samtaka iðnaðarins að fara megi mun einfaidari og 
skilvirkarí leið að settu marki en feist í frumvarpsdrögunum. Skattaafsiátturinn ætti 
síöan að ganga beint inn á lífeyrissparnaðarreikning viðkomandi iaunþega í 
kjölfar álagningar enda hafi hann í skattframtali sínu sýnt fram á að hann hafi 
uppfyllt skiiyrði um aukinn iífeyrissparnað. Raunar væri að mati Samtakanna 
æskilegt að auka frádráttarbæmi lífeyrisgreiðslna enn frekar en fyrirhugað er um næstu 
áramót. Þessu mætti beita sem tímabundinni aðgerð vegna þess hversu brýnt er að auka 
þjóðhagslegan spamað. Þannig mætti hugsa sér að hlutfallið yrði tímabundið 3-4% en 
ekki 2% líkfc og bundið hefur verið í lög.

